
Արձագանքելով COVID-19- ին` Աշխատավայրում 

 

 

 
 
 
 
 
Քանի որ COVID-19-ի հետ կապված սահմանափակումները թուլանում են, ավելի շատ մարդիկ 
կհավաքվեն տնից դուրս, ներառյալ` իրենց մշտական աշխատավայրում, ինչը կհանգեցնի վարակի 
փոխանցման և հիվանդության հավանականության մեծացմանը: Գործատուները պետք է պատրաստ 
լինեն արձագանքելու, եթե COVID-19-ի դեպք բացահայտվի, կամ երբ աշխատավայրում COVID-19-ի 
հետ հնարավոր հնարավոր շփում է եղել: 
 
Դեպքը, կարող է նշանակել կամ որևէ անձ, ում COVID-19 թեստի արդյունքը դրական է եղել, կամ նա 
ունի ախտանիշեր, որոնք համահունչ են COVID-19-ին: Յուրաքանչյուր գործատու պետք է նախապես 
մշակված ծրագիր ունենա, որպեսզի երբ աշխատակիցների մեջ վարակման դեպք զեկուցվի, բոլոր 
նրանք, ովքեր հնարավոր է վարակված լինի, տուն ուղարկվեն` ինքնամեկուսանալու, և 
աշխատակիցների շրջանում բոլոր մտերիմ կոնտակտները տուն ուղարկվեն ինքնակարանտինում 
մնալու: Հարկ է, որ գործատուն որպես ծրագրի մաս ներառի արձանագրություն, որով բոլոր 
կարանտինում գտնվող աշխատակիցներին ապահովի COVID-19-ի թեստավորում, որպեսզի 
հստակեցնի աշխատավայրում վարակի տարածման չափը և մնացած աշխատակիցների նկատմամբ 
վտանգը: 
 
 
Աշխատավայրում COVID-19- ի տարածումը կանխելու արդյունավետ ռազմավարությունները 
ներառում են, բայց չեն սահմանափակվում հետևյալով. 

o Ֆիզիկական հեռավորության պահպանում (բոլոր աշխատակիցների, հաճախորդների, 
այցելուների միջև առնվազն 6 ոտնաչափ հեռավորության պահպանում) 

o Համընդանուր դեմքի ծածկոցների կրում` աղբյուրը վերահսկելու համար  
o Խրախուսել հաճախակի ձեռքերը լվանալը 
o Հաճախակի հպման մակերեսների բնապահպանական մաքրում և ախտահանում 
o Ապահովել HVAC համակարգերի անխափան աշխատանքը և որտեղ հնարավոր է` 

ավելացնել օդափոխությունը  
o Սահմանել առանց տույժերի հիվանդության արձակուրդների քաղաքականություն, որը 

թույլ է տալիս աշխատակիցներին հիվանդ ժամանակ տանը մնալ, ինչպես նաև տանը 
մնալ` տնային տնտեսության հիվանդ անդամներին խնամելու համար: Անպայման 
տեղեկացրեք աշխատակիցներին այս քաղաքականությունների վերաբերյալ  

o Ախտանիշների ստուգում, մինչ աշխատակիցների աշխատավայր մտնելը  
o Ախտանիշներով աշխատակիցների անհապաղ բացառում աշխատանքից և 

աշխատավայրի բոլոր սերտ կոնտակտների անհապաղ կարանտին  

Բոլոր գործատուները պետք է հետևեն ՀԱՎ (LAC DPH) բիզնեսի վերաբացման ստուգաթերթերին` 
կանխելու COVID-19-ի տարածումը իրենց հաստատությունում: Շատ իրավիճակներում այս 
միջոցառումները կարող են հաջողությամբ կանխել և զսպել COVID-19-ի հետագա տարածումը 
աշխատավայրում: 

Վերջին թարմացումներ․ 
7/24/20: Տնային մեկուսացման ժամանակահատվածը 72 ժամից փոխվել է 24 ժամի՝ ջերմության 
բացակայության դեպքում։ Վարակակիր լինելու ժամանակահատվածը 48 ժամից փոխվել է 
ախտանիշների ի հայտ գալուց 2 օր առաջ։ 

Կոնտակտների (սերտ շփումների) հետաքնություն 
Երբ աշխատակիցների շրջանում COVID-19-ի դեպք բացահայտվի, գործատուն պետք է 
հետաքննություն իրականացնի` բացահայտելու աշխատավայրի հետ կապված բոլոր մտերիմ 
շփումները (և աշխատակիցները, և աշխատակից չհանդիսացող անձիք, ովքեր հաստատությունում են 
լինում), ովքեր շփվել են տվյալ անձի հետ` վարակիչ լինելու ընթացքում: Անձը համարվում է վարակակիր 
ախտանիշներն ի հայտ գալուց 2 օր առաջ մինչև այն պահը, երբ այլևս մեկուսանալու 
անհրաժեշտություն չլինի (ինչպես նկարագրված է COVID-19-ով Հիվանդների Համար Տնային 
Մեկուսացման Հրահանգներում): COVID-19-ի թեստի դրական արդյունքով անձը, ում մոտ 
ախտանիշներ չկան, համարվում է վարակակիր թեստ հանձնելուց 2 օր առաջվանից մինչև թեստից 10 օր 
հետո։ 
 
Մտերիմ կոնտակտը (սերտ շփումը) աշխատավայրում այն ցանկացած անձն է, ով վարակված անձի հետ 
ունեցել է հետևյալ շփումները` նրա վարակիչ լինելու ընթացքում.  

- Վարակված անձից 6 ոտնաչափից քիչ հեռավորության վրա է գտնվել 15 րոպեից ավելի, կամ 
- Շփվել է վարակված անձի մարմնի հեղուկների և/կամ արտազատուկների հետ, օր.` նրա վրա 

հազացել կամ փռշտացել են, վարակվածի հետ սննդի կամ խմիչքի միևնույն սպասքից են օգտվել:  

Ցանակացած կոնտակ, ով ախտանիշներ ունի, պետք է անհապաղ համարվի վարակված և տուն 
ուղարկվի ինքնամեկուսանալու և COVID-19 թեստավորվելու: Ախտանիշներ ունեցող բոլոր մտերիմ 
կոնտակտները պետք է վարակվելուց հետո 14 օր կարանտինում մնալ: Աշխատակիցներին, ում 
հանձնարարվել է ինքնամեկուսանալ կամ ինքնակարանտինում մնալ և նրանք չեն կարող հեռավար 
աշխատել, պետք է տրվի վճարովի հիվանդության արձակուրդ:  
 
Թիրախավորված ստուգում. 
Թիրախավորված ստուգումը կարևոր ռազմավարություն է COVID-19-ի անվերահսկելի տարածումը 
հաստատությունում կանխելու համար և պետք է յուրաքանչյուր գործատուի արձագանքման ծրագրի 
մասը կազմի: Թիրախային ստուգումները կենտրոնանում են COVID-19-ի դրական դեպքի մտերիմ 
կոնտակտների վրա` ստուգելով նրանց, նույնիսկ ախտանիշների բացակայության դեպքում: Եթե 
ստուգումը բացահայտում է լրացուցիչ ասիմպտոմատիկ դեպքեր, ապա նոր կոնտակտի քննությունն է 
նախաձեռնվում այս նոր հաստատված վարակի դեպքի շուրջ, որպեսզի նրանց մտերիմ կոնտակտներին 
հնարավոր լինի բացահայտել և թեստավորել: Այս արձանագրությունը կրկնվում է հաստատությունում 
յուրաքանչյուր բացահայտված վարակի դեպքի համար: Որոշակի իրավիճակներում, երբ անհատական 
մտերիմ կոնտակտներին անհնար է բացահայտել, օր.` ֆիզիկական հեռավորություն չի պահպանվել 
բազմաթիվ պատճառներից որևէ մեկի համար, ամբողջ աշխատավայրը կարող է համարվել վարակված 
և կարանտինը և ստուգումը կիրականացվի ամբողջ աշխատավայրում:  
 
Այն դեպքում, եթե երեքից ավելի լաբորատոր հաստատված COVID-19 դրական դեպքեր են 
բացահայտվում աշխատավայրում, գործատուն պետք է զեկուցի այդ խմբի վերաբերյալ Լոս Անջելես 
Շրջանի Հանրային Առողջապահության Վարչություն` 888-397-3993 հեռախոսահամարով: 
 
Թիրախավորված ստուգման դերը.  
Կարևոր է գիտենալ թիրախավորված ստուգման արդյուանվետությունն ու սահմանափակումները և 
հասկանալ, թե ինչպես թիրախավորված թեստավորումը կազդի կամ չի ազդի վարակի դեպքի 

կառավարման վրա: 
 
Թիրախավորված ստուգումը կարող է օգնել. 

- Բացահայտել չիմացված, ասիմպտոմատիկ COVID-դրական անձանց` այն աշխատակիցներին 
մեջ, ովքեր շփվել էին վարակված անձի հետ, որպեսզի սահմանափակեք կամ խուսափեք 
հետագա տարածումից:  

Սակայն, թիրախավորված ստուգումը ՉԻ. 
- Վերացնում հետաքննության անհրաժեշտությունը` պարզելու, թե ով է շփվել վարակված անձի 

հետ, կամ մտերիմ կոնտակտների կարանտինի անհրաժեշտությունը: Անձը կարող է 
վարակվելուց քիչ ժամանակ անց թեստի բացասական արդյունք ունենալ, այնուհետև նրա մոտ 
կարող է վարակ զարգանալ, և նա վտանգի տակ կդնի այն մարդկանց, ովքեր իր  շրջապատում 
էին գտնվում այդ ժամանակահատվածում:  

- Բացահայտեք, եթե COVID-19-ով վարակված անձի մտերիմ կոնտակտը կզարգացնի 
հիվանդություն: Թեստավորումը տեղեկատվություն է տալիս ժամանակի տվյալ պահի համար: 
Մարդու մոտ, ում թեստի պատասխանը ինկուբացիոն ժամանակահատվածում բացասական է 
(հիվանդության հետ շփումից մինչև հիվանդանալն ընկած ժամանակահատվածը), հետագայում 
կարող է հիվանդություն զարգանալ: Սա նշանակում է, որ բացահայտված մտերիմ 
կոնտակտները պետք է կարանտինում մնան/համապատասխան նախազգուշական միջոցներ 
ձեռնարկեն` լիարժեք 14 օր խորհուրդ տրվող ժամանակահատվածում, նույնիսկ այն դեպքում, 
եթե թեստի արդյունքը բացասական է:  

- Արդյունքում` թեստավորումը չի արագացնում մտերիմ կոնտակտների աշխաավայր 
վերադառնալը: Ինչպես նշվեց վերևում, մտերիմ կոնտակտների թեստի բացասական արդյունքը 
չի նշանակում, որ նրանք վարակված չեն: Մտերիմ կոնտակտները չեն կարող կարանտինից դուրս 
գալ, քանի դեռ նրանք չեն անցկացրել 14 օր առանց ախտանիշների: COVID-19 թեստի դրական 
արդյունքով ախտանիշներ չունեցող աշխատակիցները կարող են դուրս գալ մեկուսացումից և 
վերադառնալ աշխատանքի առաջին դրական թեստից 10 օր հետո` բացառությամբ 
ախտանիշների զարգացման:   

 
Վերադառնալ աշխատանքի. 
Մեկուսացումը կամ կարանտինն ավարտելուց հետո, համաձայն Առողջապահության 
Պատասխանատուի կարգադրություններին, անձնակազմը կարող է վերադառնալ աշխատանքի և 
վերսկսել սովորական գործունեությունը: Աշխատանքի վերադառնալու համար ոչ Հանրային 
Առողջապահության թույլտվություն, ոչ էլ COVID-19 թեստի բացասական արդյունք է հարկավոր:  
 
Արձագանք համավարակին. 
Եթե աշխատավայրում վարակված խումբ (կլաստեր) է բացահայտվել (սահմանվում է, որպես COVID-ի 
3 դեպքեր), Լոս Անջելես Շրջանի Հանրային Առողջապահության Վարչությունը կնախաձեռնի խմբի 
նկատմամբ արձագանք, որը ներառում է` վարակի վերահսկման ցուցումների և խորհուրդների, 
մասնագիտական օժանդակության և տվյալ հաստատության համար առանձնահատուկ վերահսկման 
միջոցառումների տրամադրում: Վարակված խմբի հետաքննության գործին Հանրային 
Առողջապահությունից վարակի դեպքի ղեկավար կնշանակվի՝ օգնելու ղեկավարել հաստատության 



Լոս Անջելես Շրջանի Հանրային Առողջապահության Վարչություն 

Արձագանքելով COVID-19- ին` Աշխատավայրում 

 

 

արձագանքը:  
 
Թեստավորման աղբյուրներ. 

• Ապահովագրություն ունեցող աշխատակիցներին կարող եք հանձնարարել, որ զանգեն իրենց 
բժիշկներին և պայմանավորվել թեստավորման համար, ապա արդյունքները զեկուցել 
գործատուին:  

• Ապահովագրություն չունեցող աշխատակիցները, կամ ում բուժաշխատողները չեն կարող 
թեստավորում տրամադրել, կարող են զանգահարել 211՝ օգնելու գտնել անվճար թեստավորման 
հաստատություն: Այս դեպքում նույնպես, նրանք պետք է արդյունքները զեկուցեն գործատուին: 

• Մեծ աշխատավայրերում, Աշխատակցի Առողջությունը (Employee Health) հնարավոր է 
կարողանա թեստավորում տրամադրել:  

• Որտեղ էլ որ մտերիմ կոնտակտների թեստավորումը տեղի ունենա, աշխատակիցները պետք է 
արդյունքների մասին զեկուցեն գործատուին: Սա թույլ է տալիս գործատուին կոնտակտների 
բացահայտման, կարանտինի և թեստավորման լրացուցիչ ցիկլեր իրականացնել, եթե սկզբնական 
վարակի դեպքի մտերիմ կոնտակտի թեստի արդյունքը դրական է լինում:  

Ամփոփում 
Համայնքում COVID-19-ի համատարած փոխանցման պայմաններում, գործատուները պետք է 
ենթադրեն, որ աշխատավայրում բոլորը հնարավոր է վարակված են և այդ պատճառով պահանջեն 
դեմքի ծածկոցներ կրելը` վարակի աղբյուրի վերահսկման համար, ֆիզիկական հեռավորության 
պահպանումը (այն աշխատողների համար, ովքեր հեռավար չեն կարող աշխատել), սահմանափակեն 
աշխատավայրում աշխատակիցների թիվը, բնապահպանական մաքրում իրականացնեն և խրախուսեն 
առողջության/ձեռքրի լավ հիգիենան: Դիմեք ՀԱՎ (LAC DPH)` վարակի խմբային դեպքերը վերահսկելու 
համար, երբ այդպիսիք պատահեն: Աշխատավայրում առանց ախտանիշների սերտ կոնտակտների 
թիրախավորված թեստավորումը առաջարկվող գործիք է գործատուներին կիրառելու համար, որպեսզի 
գնահատեն, թե արդյոք աշխատավայրում հավելյալ վարակի դեպքեր են եղել:  
 
Լրացուցիչ տեղեկատվություն. 

• COVID-19 ՀՏՀ (FAQ) Ղեկավարների համար 
http://www.ph.lacounty.gov/media/Coronavirus/docs/business/FAQ-Managers.pdf : Տես` LAC DPH-ի 
COVID-19 վեբկայքը` COVID-19-ի վերաբերյալ հավելյալ ռեսուրսների համար: 
 


